МОНГОЛ УЛСЫН ИХ ХУРЛЫН 

2019 ОНЫ НАМРЫН ЭЭЛЖИТ ЧУУЛГАНЫ 
ХУУЛЬ ЗҮЙН БАЙНГЫН ХОРООНЫ 2020 ОНЫ 01 ДҮГЭЭР САРЫН 16-НЫ ӨДӨР 

/ПҮРЭВ ГАРАГ/-ИЙН ХУРАЛДААНЫ ТЭМДЭГЛЭЛИЙН 

Монгол Улсын Их Хурлын 2019 оны намрын ээлжит чуулганы
Хууль зүйн байнгын хорооны 2020 оны 01 дүгээр сарын 16-ны өдөр
/Пүрэв гараг/-ийн хуралдааны товч тэмдэглэл
 
Хууль зүйн байнгын хорооны дарга Х.Нямбаатар ирц, хэлэлцэх асуудлын дарааллыг танилцуулж, хуралдааныг даргалав.
 
Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 15 цаг 47 минутад Төрийн ордны “Их эзэн Чингис хаан” танхимд эхлэв.
 
Чөлөөтэй: С.Бямбацогт, Ц.Гарамжав, Б.Дэлгэрсайхан, Н.Оюундарь, Н.Учрал;
Эмнэлгийн чөлөөтэй: Ж.Батзандан;

Тасалсан: Л.Мөнхбаатар, С.Эрдэнэ.
 
Нэг.Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төсөл /Засгийн газар 2019.12.27-ны өдөр өргөн мэдүүлсэн, анхны хэлэлцүүлэг/
 
Хэлэлцэж буй асуудалтай холбогдуулан Сангийн дэд сайд Х.Булгантуяа, Сангийн яамны Санхүүгийн бодлогын газрын дарга Ц.Зоригтбат, мөн яамны Нягтлан бодох бүртгэлийн бодлогын газрын ахлах мэргэжилтэн Д.Даариймаа, Санхүүгийн зохицуулах хорооны дарга Д.Баярсайхан, мөн хорооны Ажлын албаны дарга Т.Жамбаажамц, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын мэргэжилтэн Н.Жамъянхүү, Монголбанкны Санхүүгийн мэдээллийн албаны дэд дарга Т.Дуламсүрэн, Монголын мэргэшсэн нягтлан бодогчдын институтын дэд захирал Ш.Энхтүвшин нар оролцов. 
 

Хуралдаанд Улсын Их Хурлын Хууль зүйн байнгын хорооны ажлын албаны ахлах зөвлөх М.Үнэнбат, зөвлөх Б.Баярмаа, Г.Золжаргал, референт Ч.Батбямба, Г.Гантулга нар байлцав.
 
Хуулийн төслийг анхны хэлэлцүүлэгт бэлтгэсэн талаарх танилцуулгыг Улсын Их Хурлын гишүүн Ж.Ганбаатар танилцуулав. 
 
 
Төслийн талаар үг хэлэх Улсын Их Хурлын гишүүн гараагүй болно. 


Улсын Их Хурлын гишүүн Х.Нямбаатарын гаргасан Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийн хамт өргөн мэдүүлсэн Зөрчил шалган шийдвэрлэх тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томьёоллоор санал хураалт явуулав. 
 
Х.Нямбаатар: 1.Төслийн 1 дүгээр зүйлийн “6.29” гэснийг “6.31” гэж өөрчлөх гэсэн саналыг дэмжье гэсэн санал хураалт явуулъя. 
Зөвшөөрсөн: 
  6
Татгалзсан: 

  4
Бүгд:


10

60.0 хувийн саналаар дэмжигдлээ. 
2.Төслийн 2 дугаар зүйлийн “хуулийн” гэсний дараа 4 дүгээр зүйлийн 4.1.9 дэх заалтын “хууль” гэсний өмнө “өмгөөлөгч” гэж нэмэх гэсэн саналыг дэмжье гэсэн санал хураалт явуулъя. 

Зөвшөөрсөн: 
  7
Татгалзсан: 

  3
Бүгд:


10

70.0 хувийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Ж.Ганбаатар Улсын Их Хурлын чуулганы нэгдсэн хуралдаанд танилцуулахаар тогтов. 
 

Хуралдаан 07 минут үргэлжилж, ирвэл зохих 19 гишүүнээс 11 гишүүн ирж, 52.6 хувийн ирцтэйгээр 15 цаг 54 минутад өндөрлөв. 
   
   
Тэмдэглэлтэй танилцсан: 

Ц.АЛТАН-ОД 
МОНГОЛ УЛСЫН ИХ ХУРЛЫН 
2019 ОНЫ НАМРЫН ЭЭЛЖИТ ЧУУЛГАНЫ 
ХУУЛЬ ЗҮЙН БАЙНГЫН ХОРООНЫ 2020 ОНЫ 01 ДҮГЭЭР САРЫН 16-НЫ 
ӨДӨР /ПҮРЭВ ГАРАГ/-ИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ
 
Х.Нямбаатар: - Байнгын хорооны эрхэм гишүүд ээ, 
Та бүхэнд энэ өдрийн амар амгаланг айлтгая. Байнгын хорооны гишүүдийн ирц бүрдсэн тул Хууль зүйн байнгын хорооны 2020 оны 01 дүгээр сарын 16-ны өдрийн хуралдаан нээснийг мэдэгдье. 

Хэлэлцэх асуудлыг танилцуулъя. Нэгдүгээрт. Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслийн анхны хэлэлцүүлгийг хийе. 
Хэлэлцэх асуудлаар саналтай гишүүн байна уу? Алга байна. Хэлэлцэх асуудалдаа оръё. Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн бусад хуулийн төслийн анхны хэлэлцүүлгийг хийе. 

Хэлэлцэж байгаа асуудалтай холбогдуулан хуралдаанд оролцож байгаа албан тушаалтнуудыг танилцуулъя. Х.Булгантуяа Сангийн дэд сайд, Д.Баярсайхан Санхүүгийн зохицуулах хорооны дарга, Т.Жамбаажамц Санхүүгийн зохицуулах хорооны ажлын албаны дарга, Ц.Зоригтбат Сангийн яамны Санхүүгийн бодлогын газрын дарга, П.Сайнзориг Хууль зүй, дотоод хэргийн яамны Хууль зүйн бодлогын газрын дарга, Т.Дуламсүрэн Монголбанкны Санхүүгийн мэдээллийн албаны дэд дарга, Ш.Энхтүвшин Монголын мэргэшсэн нягтлан бодогчдын институтын дэд захирал, Д.Даариймаа Сангийн яамны Нягтлан бодох бүртгэлийн бодлогын газрын ахлах мэргэжилтэн, Н.Жамъянхүү Хүүль зүй, дотоод хэргийн яамны Хууль зүйн бодлогын газрын мэргэжилтэн. 
Төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг Улсын Их Хурлын гишүүн, Эдийн засгийн байнгын хорооны дарга Ж.Ганбаатар танилцуулна. 

Ж.Ганбаатар: Баярлалаа. Байнгын хорооны дарга, эрхэм гишүүд ээ, 
Эдийн засгийн байнгын хороо 2020 оны 01 сарын 16-ны өдрийн хуралдаанаар Монгол Улсын Засгийн газраас 2019 оны 12 сарын 27-ны өдөр өргөн мэдүүлсэн Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эрүүгийн хэргийн хянан шийдвэрлэх тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийг Улсын Их Хурлын чуулганы хуралдааны дэгийн тухай хуулийн Хорин нэгдүгээр зүйлийн 21.2 дахь хэсэгт заасны дагуу хэлэлцлээ. 
Хэлэлцүүлгийн явцад Улсын Их Хурлын гишүүн М.Оюунчимэг эдгээр хуульд нэмэлт, өөрчлөлт оруулснаар эдийн засагт эргэлдэж байгаа бохир мөнгийг хяналтад авч чадах эсэх талаар асуусан бөгөөд зарчмын зөрүүтэй санал гараагүй болно. 

Улсын Их Хурлын эрхэм гишүүд ээ, 

Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нягтлан бодох бүртгэлийн тухай хуульд нэмэлт оруулах тухай, Эрүүгийн хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Эрүүгийн хэргийн хянан шийдвэрлэх тухай хуульд нэмэлт, өөрчлөлт оруулах тухай, Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаарх Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 
Анхаарал тавьсанд баярлалаа. 

Х.Нямбаатар: Ж.Ганбаатар даргад баярлалаа. Хэлэлцэж байгаа асуудалтай холбогдуулан асуулт асуух гишүүн байна уу? Алга байна. 

Улсын Их Хурлын гишүүдээс саналаа урьдчилан бичгээр гаргавал тухайн саналаар санал хураалт явуулах ба гаргасан саналынхаа үндэслэлийг тайлбарлаж үг хэлнэ. Бичгээр гаргасан саналтай гишүүд байна уу? 

Би санал гаргая. Гишүүний хувиар. Хуулийн төслийн хамт өргөн мэдүүлсэн Зөрчил шалган шийдвэрлэх тухай хуульд нэмэлт оруулах тухай. 

Төслийн 1 дүгээр зүйлийн “6.29” гэснийг “6.31” гэж өөрчлөх. 

Хоёр дахь санал. Төслийн 2 дугаар зүйлийн “хуулийн” гэсний дараа 4 дүгээр зүйлийн 4.1.9 дэх заалтын “хууль” гэсний өмнө “өмгөөлөгч” гэж нэмэх гэсэн ийм хоёр санал гаргаж байна. 
Эхний гаргасан Зөрчил шалган шийдвэрлэх тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн “6.29” гэснийг “6.31” гэж өөрчилье. Санал хураалт. 
60.0 хувийн саналаар уг санал дэмжигдлээ. 

Хоёр дахь зарчмын зөрүүтэй санал. Төслийн 2 дугаар зүйлийн “хуулийн” гэсний дараа 4 дүгээр зүйлийн 4.1.9 дэх заалтын “хууль” гэсний өмнө “өмгөөлөгч” гэж нэмэх. Санал хураалт. 

70.0 хувийн саналаар уг санал дэмжигдлээ. 

Гишүүд асуулт асууж, хариулт авч, санал хурааж дууслаа. Чуулганы нэгдсэн хуралдаанд Байнгын хорооны санал, дүгнэлтийг. Ж.Ганбаатар гишүүн чинь танилцуулж болох билүү? Эдийн засгаа танилцуулчихна шүү дээ. Тийм ээ. Ж.Ганбаатар гишүүн танилцуулъя. 
Хууль зүйн байнгын хорооны хуралдаанаар хэлэлцэх асуудлыг хэлэлцэж дууссан тул Байнгын хорооны хуралдаан хаасныг мэдэгдье. Гишүүдэд баярлалаа. 
Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

